
RETE 
ETAP POU KOUVRI

NAN MACHE ASIRANS LAN
Li lè pou w egzamine plan kouvèti asirans sante w la epi deside si w vle fè chanjman pou 2021. Asire w ke w li 
ak atansyon lèt plan sante ou a voye ba w pa lapòs la pou w gade ki chanjman yo fè nan kouvèti asirans ou a 
pou ane k ap vini an.

Pandan Enskripsyon lib soti 1ye novanm 2020 pou rive 15 desanm 2020 la, ou ka chwazi rete nan plan aktyèl 
ou a si li toujou disponib. Oswa, ou ka enskri nan yon nouvo plan. Men, pa rete tann — 15 Desanm se dènye 
chans w ap genyen pou w chwazi yon plan pou 2021. Suiv 5 etap sa yo pou w kenbe asirans ou a:

REVIZE

Plan yo ofri atravè Marketplace la ka chanje chak ane — tankou prim asirans, depans pataje ak 
kouvèti asirans. Ou ta ka chanje, tou — revni w, domisil, kondisyon sante w oswa òdonans ou 
yo. Asire w ke plan w lan toujou satisfè bezwen w yo pou ane k ap vini an. Si se pa sa, konyeya li 
lè pou w chanje plan. 

MIZAJOU

Apati 1 ye Novanm, ale nan HealthCare.gov epi idantifye w nan kont Marketplace ou a pou w 
egzamine aplikasyon 2021 ou a. Poun rann sa pi fasil, nou ka te kòmanse l pou ou. Suiv etap 
nan chak paj aplikasyon w lan epi mete enfòmasyon w yo ajou. Bagay yo ka chanje, tankou 
revni w. Menmsi okenn nan enfòmasyon w yo pa chanje, ou ka elijib pou depans redui 
parapò ak ane pase, kidonk li enpòtan pou w suiv etap sa a! Apresa, soumèt aplikasyon 
w lan pou w jwenn avi elijibilite w la. Li enpòtan anpil pou w jwenn avi elijibilite w la. Avi a di 
w si ou dwe fè suivi ak plis dokiman oswa si ekonomi w yo chanje. Ou ka rele Sant Apèl pou 
Marketplace la nan 1-800-318-2596 (TTY : 1-855-889-4325) pou w egzamine oswa fè mizajou 
nan telefòn.

KONPARE

Lè ou fin gade avi elijibilite w la nan HealthCare.gov, oou pral wè etap ou dwe suiv yo pou 
w konplete enskripsyon w lan. Se la ou ka konpare plan yo, depans ak avantaj pou 2021. Li 
enpòtan pou w pran tan w pou w konpare plan yo paske ka gen nouvo plan ki disponib non zòn 
ou abite a pou ane 2021 an. Si ou vle rete nan menm plan an epi li toujou disponib pou 2021, w 
ap wè l (oswa youn ki sanble avè l) ki souliye anwo nan rezilta plan w yo. Pou w konpare plan yo, 
tcheke kaz “Compare and Save (Konpare epi Sovgade)” akote plan w ki sovgade yo. 

CHWAZI

Chwazi yon plan sante. Ou ka chwazi plan aktyèl ou a si li toujou disponib pou 2021, oswa 
seleksyone yon nouvo.

ENSKRI

Apre w fin enskri sou entènèt oswa nan telefòn, kontakte plan w lan pou w konfime enskripsyon 
w lan. Asire w pou w kontinye peye prim asirans ou a chak mwa pou w toujou kenbe asirans ou.

Konplete tout 5 etap yo pou 
w jwenn kouvèti asirans 
ki pi bon pou ou a.

Si w pa fini tout etap yo avan 15 
Desanm 2020, Marketplace la ka 
enskri w otomatikman kidonk w 
ap toujou gen asirans an 2021. 
Men kouvèti asirans sa a gendwa 
pa meyè opsyon w epi ou ka pèdi 
sou rabè pou depans ou yo.

Èske ou bezwen èd? 

• Rele Sant Apèl pou Marketplace 
la nan 1-800-318-2596. Moun 
k ap itilize sistèm TTY yo mèt 
rele 1-855-889-4325. Di yo ke 
w bezwen èd ak 5 Etap yo.

• Ale nan Localhelp.HealthCare.gov. 
Ou ka jwenn yon moun ki 
ka ede w an pèsòn.

ETAP 1  Revizyon  – Men sa pou w sonje:
• Chèche yon lèt plan sante w la ap voye pou ou  nan lapòs ki ap 

dekri nenpòt chanjman nan plan an.

• Li lèt la epi kontakte plan sante w la si w genyen kesyon.

• Ekri dat ak enfòmasyon enpòtan yo.

ETAP 2  MIZAJOU  – Men sa pou w konsidere:
• Si w pa mete enfòmasyon aplikasyon w lan ajou, tankou chanjman 

nan revni a, ou ka pa jwenn bon rabè yoi. Menm yon ti chanjman ka 
afekte sa ou kalifye pou li, kidonk aisre w ke enfòmasyon w yo ajou.

• Lè w fin soumèt aplikasyon w lan, li avi elijibilite w la ak atansyon. 
Menmsi okenn nan enfòmasyon w yo pa chanje, ou ka jwenn 
diferan rabè pou depans akoz chanjman nan Marketplace la.

ETAP 3  Konpare – Lè w ap konpare plan  
yo, konsidere:
• Èske w kontan ak chanjman nan plan aktyèl ou a? Plan yo ka chanje 

chak ane, epi kèk nan chanjman sa yo ka afekte ki doktè, ki famasi 
ak ki òdonans ou ka itilize.

• Kisa avantaj ak depans ou yo ye?

• Èske gen nouvo opsyon ki disponib? Ka genyen plan ki disponib pou 
ou ki pat yon opsyon ane pase.

• Lè w ap konpare plan yo, w ap wè si plan ki enterese w yo kouvri 
doktè, medikaman sou preskripsyon ak etablisman byen patikilye, 
tankou lopital ak famasi. Ou ka filtre plan yo tou daprè doktè yo, 
medikaman ak etablisman yo.

ETAP 4  Chwazi  – Men sa pou w sonje:
• Ou ka chwazi nenpòt plan ki disponib pou ou nan zòn w ap viv la an 2021, kèlkeswa plan ou te genyen  

an 2020.

• Ou ka itilize nenpòt rabè (si ou kalifye) sèlman si w enskri nan yon plan Marketplace.

• Si konpayi asirans ou a pa ofri yon plan atravè Marketplace la nan zòn ou abite pou 2021 la, ou ka koresponn 
ak yon lòt plan. Ou pral resevwa yon lèt k ap dekri ki mezi ou ka pran.

ETAP 5  Enskripsyon –  Men sa pou w sonje:
• Si ou vle kouvèti asirans pou ane 2021 la, ou dwe enskri nan yon plan anvan dat 15 Desanm 2020 la, fen 

Peryòd Enskripsyon Lib la. Ou p ap gen yon chans pou w chanje plan w lan apre dat sa a amwenske ou kalifye 
pou yon Peryòd Enskripsyon Espesyal.

• Si w vle kouvèti asirans sante w la kòmanse a tan, asire w ke w peye premye prim asirans ou a. Ou ka wè yon 
rezime kouvèti asirans ou a nan seksyon “My Plans and Programs (Plan ak Pwogram mwen yo.)”

• Asire w ke w rapòte Marketplace la nenpòt mizajou ki dwe  fèt nan enfòmasyon w yo. Ou dwe rapòte yon 
chanjman nan sitiyasyon lavi w (tankou si w ap marye, pral fè yon tibebe oswa ou ap pèdi asirans sante w) nan 
lespas 30 jou pou asire w ke kouvèti asirans ou a rete ajou.

Ou gen dwa pou w resevwa enfòmasyon sou Marketplace la nan yon fòma ki aksesib, tankou an gwo karaktè, an Bray, oswa sou 
fòm odyo. Se dwa w tou pou w depoze yon plent si w santi yo te fè diskriminasyon kont ou. Ale nan CMS.gov/about-cms/agency-In-
formation/aboutwebsite/cmsnondiscriminationnotice.html, oswa rele Sant Apèl Marketplace la nan 1-800-318-2596 pou w jwenn plis 
enfòmasyon. Moun ki itilize sistèm TTY yo te mèt rele nan 1-855-889-4325.

Se Depatman Sante ak Sèvis Imen ki peye pou li.

